
Макалада химияны  окутуу процессинде  негизги жана 

предметтик компетенттүүлүктөрдүн байланышы, алар-

ды калыптандыруудагы милдеттер жана деңгээлдери ка-

ралган. Предметтик компетенттүүлүктөрдү калыптан-

дыруунун принциптери жана шарттары эске алынды. 

Компетенция, негизги компетенттүүлүк, предметтик 

компетенттүүлүктөрдүн аныктамалары берилди. Ошол 

эле учурда окуучулардын өз алдынча билимге ээ болуусунун  

түрдүү  иш аракеттин формаларын анын ичинде  эсепке  

алуу,  маалымат топтоо,  маалыматтты кайра иштеп чы-

гуу, интерактивдүү диалог, объекттилерди, процесстерди, 

кубулуштарды  моделдештирүү  сыяктуу иш аракеттерди 

өркүндөтүүгө шарт  түзөт. Ушуга байланыштуу, жогорку 

билим берүү тутумунун биринчи кезектеги милдеттеринин 

бири болуп, өз чөйрөсүндө жогорку компетенттүүлүккө ээ 

атаандаштыкка жөндөмдүү адистерди даярдоо болуп са-

налат,  ошону менен бирге эле анын ажырагыс бөлүгү «хи-

мия» курсунан алган билимин кесиптик ишмердүүлүгүндө 

жемиштүү колдоно билүү шарт. 

Негизги сөздөр: компетенция, негизги компетент-

түүлүк, предметтик компетенттүүлүк, мазмундук тилке-

лер, компетенттүүлүктү калыптандыруу,  принциптер, 

шарттар.  

В статье рассматривается проблема взаимосвязи 

ключевых и предметных компетентностей в процессе 

обучения химии, задачи при их фоормировании и уровни их 

сформированности.Учтены принципы и условия формиро-

вания предметных компетентностей. Даны определения 

понятий компетенция, ключевые компетентности, пред-

метные компетентности. И в то же время создает усло-

вия для совершенствования деятельности как самостоя-

тельного овладения учащимися различными формами дея-

тельности, в том числе таких как ведение учета,  сбор ин-

формации, обработка информации, интерактивный диа-

лог,  моделирование объектов, процессов, явлений. В связи с 

этим одной из первоочередных задач системы высшего об-

разования является подготовка конкурентоспособных спе-

циалистов, обладающих высоким уровнем компетент-

ности в своей сфере, неотъемлемой частью которой являе-

тся  умение  продуктивно  использовать  полученные  зна-

ния по курсу «химия» в профессиональной деятельности.   

Ключевые слова: компетенция, основные компетен-

ции, предметные компетенции, содержательные области, 

формирование компетенций, принципы, условия. 

The article deals with the problem of the relationship of 

key and subject-specific competences in the process of teaching 

chemistry, the tasks in setting them and the levels of their forma-

tion. The principles and conditions for the formation of subject 

competencies are taken into account. Definitions of the concepts 

of competence, key competences, subject competences are given. 

At the same time, it creates conditions for improving activities 

as an independent mastery of various forms of activity by stu-

dents, including such as accounting, information gathering, in-

formation processing, interactive dialogue, modeling objects, 

processes, and phenomena. In this regard, one of the priorities 

of higher education is to prepare competitive specialists with a 

high level of expertise in their field , which is an integral part of 

the ability to make productive use of the knowledge gained in the 

course " chemistry" in professional activity. 

Key words: competence, core competencies, subject 

competencies, content areas, competence formation, principles, 

conditions. 

Мектептик билим берүү системасын жаңылоо-

нун мыйзам ченемдүүлүктөрүнө өзгөчө социалдык-

педагогикалык процесс катары ой жүгүртүү, аны на-

тыйжалуу жүзөгө ашыруунун шарттарын аныктоо, 

аталган процесстин структурасын, анын логикасын, 

бул процесске кошулган бардык олуттуу жактардын  

баса көрсөтүү зарыл.  

Практикалык көз караш менен алып караганда 

мугалимдин  ишин илимий уюштуруу бул – план че-

немдүү жана системалык түрдө ыкмаларды, каражат-

тарды чыгармачылык жактан издене билүүсү, анын 

сапатын жана эффективдүүлүгүн жогорулатуусу бо-

луп саналат [3].   

Билим берүү процессинде компетенттүүлүк ма-

миле  жөнүндө сөз кылаардан мурда, «компетенция» 

жана «компетенттүүлүк» түшүнүктөрүн чечмелеп 

алышыбыз зарыл. Кийинки учурларда «менин компе-

тенциям эмес» же «мен анчалык компетенттүү  эмес-

мин» деген сөздөрдү угуп калып жүрөбүз. Бул сөздөр 

бир алып караганда, түшүнүктүүдөй эле сезилет. Би-

рок, илимий адабияттарда ар кандай  аныктамалары 

берилип жүрөт, атайын бирдиктүү сунушталган анык-

тамасы жок. Учурда «компетенция» терминин – бул  

инсандын белгилүү бир  тармакта иш аракетти ийги-

ликтүү аткаруудагы билим, билгичтик, көндүмдөрдү 

жана практикалык тажрыйбаларды колдонуу жөн-

дөмдүүлүгү деп  белгилеп жүрүшөт. Эгерде  «компе-

тенция» бул белигилүү бир  тармакта ийгиликтүү иш 

аракетке жетүүдөгү билим, билгичтик, көндүмдөрдүн 

жана практикалык тажрыйбаларды колдонуу жөн-

дөмдүүлүгү болсо, ушул аныктамадан алып карасак, 

анда «компетенттүүлүк» инсандын кесиптик иш ара-

кетте көрүнүүчү ушул жөндөмдүүлүктөргө ээ бо-

луусу деп түшүнсөк болот [2].   

1993-жылы Лайл жана Сайн Спенсерлер "Компе-

тенциялар сөздүгүн" иштеп чыгышып, компетенттүү-

лүккө негизделген тандоо методун (компетенттүүлүк-

кө негизделген ыкма) сунушташкан. "Мындай тандоо, 

кызматкерлерге, компанияга чоң пайда алып келүүчү 

мыкты иштөөнү жана сактап калууну божомолдойт – 

расасына, жашына, жынысына жана карабастан" [10].  

Бирок, бүгүнкү күндө илимий адабияттарда бул 

түшүнүктөрдүн бирдиктүү аныктамасы жок, алардын 

чечмелениши ар тараптуу. 

1984-жылы англ. Джон Равендин «Заманбап 

коомдогу компетенттүүлүк» аттуу эмгеги жарык кө-

рүп, анда компетенттүүлүктү социалдык  оомдогу жа-

шоодогу жетишкендик же ийгилик деп  белгилеген. 

Компетенттүүлүк – бул бир нече компонент-

терден турган, алардын көпчүлүгү бири бирине көз 

карандысыз болгон, айрымдары таанып билүүчүлүк 

чөйрөгө, кээ бирөөлөрү эмоционалдыкка жакын б.а. 

бул компоненттер бири-бирин алмаштыруу менен 

эффективдүү жүрүм-турумду камсыздайт 9. 

Э.М. Мамбетакунов бул багыттагы илимий тү-

шүнүк аппаратынын категориялык негиздерин карап: 

компетенция деген түшүнүктү “бир жарандын таа-

нып-билүү жана тажрыйбасынын негизинде чече тур-

ган суроолор” - деп белгилеп, мугалимдин психоло-

гиялык-педагогикалык компетенттүүлүгүнүн систе-

масынын негизги булактарын карап, окутуу про-

цессте педагогикалык компетенттүүлүктү калыптан-

дыруу этаптарын белгилеген [6].    

Ал эми А.К. Маркова боюнча кесиптик компе-

тенттүүлүк өз ичине мугалимдин беш түрдүү ишмер-

дүүлүгүн камтыйт: 

1. Педагогикалык ишмердүүлүк.  

2. Педагогикалык баарлашуу.  

3. Педагог-инсан катары.  

4. Окуу материалын жеткире берүү деңгээли.  

5. Тарбиясынын деңгээли [7].     

А.И. Пискунов мугалимдин кесиптик компетент-

түүлүгүн үч багыттын негизинде калыптандыруу ке-

рек:  

а) фундаменталдык билим: философия, психо-

логия, педагогика, методика илимдеринин негизинде; 

б) технологиялык билим: окуу, сабактан тыш-

кары окуулар аркылуу; 

в) педагогикалык ыкмалар, окутуунун жаңы тех-

нологияларын колдонуунун негизинде [8].    

Мугалимдин кесиптик компетенттүүлүгүн ка-

лыптандыруу өз кезегинде  мугалимдин аң-сезимдүү  

профессионалдык жактан өсүүсү катары каралып ке-

лет да, төмөнкү  иш аракеттерди өркүндөтүүгө багыт-

талат: 

- инсандык, предметтик жана педагогикалык  

компетенцияларды; 

- кесиптик жана  социалдык өзүн-өзү ишке ашы-

ра билүүсү; 

-  өзүн-өзү тарбиялоо, өзүн-өзү баалоо жана  ай-

тылган сын пикирлерди кабыл алуусу; 

- билим берүү ишмердүүлүгүн жогорулатуу мак-

сатында  инсандык жана интеллектуалдык өсүүсү; 

- фасилитатордук көндүмдөрдү билим берүүнүн 
максаттарын ишке ашырууда туура пайдалануусу  ж.б 

Жогорудагы саналып өткөндөрдүн негизинде ай-

рым педагог-окумуштуулар химия мугалиминин ке-

сиптик ишмердүүлүгүнүн үч түрүн белгилешүүдө: 

1) таанып билүүнүн теориялык ишмердүүлүктө-

рү (химиялык илимий изилдөөлөргө жана химиялык 

билим берүү боюнча жаңыдан түзүлгөн ченемдик-

укуктук документтерге, окуу куралдарына, макала-

ларга карата өз алдынча пикирлерин билдирип, каты-

шуусу); 

2)  жогорку деңгээлдеги тапшырмаларды (олим-

пиадалык маселелерди) түзүүдө жана аларды чыгаруу 

боюнча практикалык ишмердүүлүгү; 

3) химиялык илимий изилдөөлөргө (илимий кон-

ференциялар, илимий изилдөө конкурстары) катышуу 

боюнча практикалык ишмердүүлүгү. 

Химия мугалими өзүн-өзү кесиптик  жактан өр-

күндөтүү  процесси төмөнкү этаптарды камтыйт:  

1)  инсандык жана кесиптик муктаждыктарды 

(керектөөлөрдү) сезе билүү жана аларга жетүүнүн 

жолдорун табуу; 

2)  өзүнүн керектөөлөрдүн негизинде максаттар-

ды аң сезимдүү коё билүү; 

3) ар бир баскычта  керектөөлөрдү чече билүү 
жана ага ылайык күтүлүүчү натыйжаларды туура 

аныктай алуу; 

4) өз алдынча билимге ээ болуунун жана өзүн 
тарбиялоонун этаптарын аныктоо; 

5) өз алдынча билимге ээ болууга жана өзүн-өзү 

тарбиялоого жетүүнүн ыкмаларын жана каражатта-

рын  тандоо; 

6) өзүн-өзү уюштурууну, өзүн-өзү текшерүүнү, 

өзүн-өзү баалоону аң сезимдүү ишке ашыруу; 

7) өз алдынча билимге ээ болуусунун жана өзүн-

өзү тарбиялоо иштери боюнча анализ жана баа бере 

билүү [3]. 

Мугалимдин кесиптик компетенттүүлүгүн ка-

лыптандыруу өз кезегинде  мугалимдин аң-сезимдүү  

профессионалдык жактан өсүүсү катары каралып ке-

лет да, төмөнкү  иш аракеттерди өркүндөтүүгө багыт-

талат: 

- инсандык, предметтик жана педагогикалык  
компетенцияларды; 

- кесиптик жана  социалдык  өзүн-өзү ишке ашы-

ра билүүсү; 

- өзүн-өзү тарбиялоо, өзүн-өзү баалоо жана  ай-

тылган сын пикирлерди кабыл алуусу; 

- билим берүү ишмердүүлүгүн жогорулатуу мак-

сатында   инсандык жана интеллектуалдык өсүүсү 

- фасилитатордук көндүмдөрдү билим берүүнүн 
максаттарын ишке ашырууда туура пайдалануусу  

ж.б. [3]. 

Ал эми профессор И.А. Зимняянын «Негизги 

компетенттүүлүк билим берүүдөгү компетенттүүлүк 

мамиленин натыйжалуу-максаттуу негизи катары» 

деген эмгегинде компетенттүүлүк мамилени өнүктү-

рүүнүн үч этабын белгилеген [5]:  

- I этап (1960-1970) "компетенттүүлүк" катего-

риясын илимий аппаратка киргизүү, компетенция, 

компетенттүүлүк түшүнүктөрүн айырмалоо үчүн 

өбөлгөлөрдү түзүү менен мүнөздөлөт; 

 - II этап (1970-1990) тилди окутуунун теория-

сында жана практикасында компетенция, компетент-

түүлүктүн колдонулушу, менеджменттеги кесипкөй-

лүк, лидерлик, менеджмент, баарлашууну окутуу ме-

нен мүнөздөлөт. Ошол эле учурда «социалдык компе-

тенттүүлүк» түшүнүгүнүн мазмуну иштелип чыкты; 

- III этап (1990-жылдан бери) билим берүүдөгү 

илимий категория катарында компетенттүүлүктү 

изилдөө менен мүнөздөлөт.  

И.А. Зимняя негизги компетенттүүлүктүн төмөн-

кү классификациясын сунуштаган: 

баалуулук-маанилүүлүк компетенттүүлүк – бул 

өзүнүн иш-аракетин мазмундуу уюштуруу. Бул бел-

гилүү бир максатка байланыштуу баалуулуктарды 

жана мамилелерди так түшүнүүгө багытталган, өз 

ишин текшере алуу, өз алдынча билим алууга даярды-

гы жана жөндөмү; 

жалпы маданий компетенттүүлүк – билимдин 

ар кандай чөйрөлөрүнөн алынган маалыматтарды 

пайдалануу, компетенттүү, логикалык жактан туура 

сүйлөөнү калыптандыруу, адамзат маданиятынын ай-

рым тармактарынын көз карашынан талдоо жана иш-

аракет жүргүзүү жөндөмдүүлүгү, ошондой эле айыр-

мачылыктарды кабыл алуу, башкаларга урматтоо 

жана башка маданияттардын, тилдердин жана дин-

дердин өкүлдөрү менен бирге жашай билүү; 

таанып билүү компетенттүүлүк – жеке, кесип-

тик жана коомдук турмуштун контекстинде өмүр бою 

билим алуунун негизи катары окууга болгон кызы-

гууну, билим алуу жөндөмүн өркүндөтүү;  

маалыматтык компетенттүүлүк – жеткилик-

түү булактарды колдонуу менен керектүү маалымат-

тарды алуу мүмкүнчүлүгү. 

коммуникативдик компетенттүүлүк - топто иш-

төө жөндөмдүүлүгү, өз пикирин далилдөө жана диа-

лог жүргүзө билүү, башка адамдардын позициясын 

эске алуу менен коомдо иш алып баруу [5].  

Демек, химияны окутууда компетенттүүлүк ма-

милени ишке ашырууда, ар бир окуучунун жекече өз-

гөчөлүктөрүн эске алуу менен мугалимдин иш араке-

ти төмөнкүлөргө багытталууга тийиш:  

- практикалык мүнөздөгү кырдаалды талдоо, ан-

дагы тааныш химиялык кубулуштарды аныктоо жана 

алардын себептерин түшүндүрүү үчүн билимди кол-

доно билүү; 

- химиялык методдордун жардамы менен чечиле 

турган маселелерди чечүү, математикалык аппарат 

аркылуу өздөштүргөн билимдин негизинде баалоо 

ыкмаларын колдонуу менен көйгөйдү чече билүү; 

- жалпыга маалымдоо каражаттарындагы илимий 

популярдуу маалыматтын химиялык мазмунун түшү-

нүү, ага сын көз менен баа берүү, маалыматтын ише-

нимдүүлүгүнүн текшерүү методдору, алынган маалы-

маттарды практикалык мүнөздөгү чечимдерди кабыл 

алуу үчүн колдоно билүү [4]. 

Демек, бүгүнкү күндө илимде компетенттүүлүк 

мамилени билим берүүдө ишке ашыруу аракеттери ар 

тараптан илимий жактан изилденип жатат деп айтууга 

болот. Алсак, бир жагынан, компетенттүүлүк мами-

лени ишке ашыруунун зарылдыгына, экинчи жагы-

нан, билим, билгичтик, көндүмдөрдү өркүндөтүүгө 

басым жасалууда:  

 өздөштүргөн билимди иш-аракет процессине 

багыттоо менен,  ар кандай кырдаалда турмуштук 

маселелерди чечүүдө фактыларды колдонуу;   

 "өмүр бою билим берүүдөн" "өмүр бою билим 
алуу" парадигмасына өтүүнү ишке ашыруу; 

 билим берүүнүн интеллектуалдык жана көн-

дүм компоненттерин айкалыштыруу; 

 "натыйжага багытталган" билим берүүнүн маз-
мунун чечмелөөнүн жаңы идеологиясын иштеп 

чыгуу; 

 маданияттын жана иштин салыштырмалуу ке-

ңири чөйрөсүнө (маалыматтык, укуктук ж.б.)  тыгыз 

байланышкан көндүмдөрдүн жана билимдердин ин-

тегративдик мүнөзүн ишке ашыруу [1].    

Билим берүүдөгү компетенттүүлүк мамиленин 

каралып жаткан көйгөйү кошумча билим берүүгө то-

лугу менен тиешелүү, анткени, анын өзгөчөлүгүнө 

жана айырмалоочу белгилерине карабастан, окуу про-

цессинин бардык мыйзамдары кошумча билим берүү-

гө мүнөздүү, ал эми кошумча билим берүү тутуму 

жалпы билим берүү тутумунун бөлүгү болуп саналат. 

 Жыйынтыгында билим берүүдөгү компетент-

түүлүк мамиле интеллектуалдык жана көндүмдөр 

компоненттерин айкалыштыруу менен, окутуунун на-

тыйжасында баалуулукка багыт берүү системасын 

камтыйт.  Ошол эле учурда компетенттүүлүккө негиз-

делген мамилени билимге негизделген компонент ме-

нен тең коюуга болбойт, бирок турмуштук көйгөй-

лөрдү чечүүдө, кесиптик жана негизги функциялар-

ды, социалдык ролдорду аткарууда компетенттүү 

бирдиктүү тажрыйбаны  камсыз кыла алат демек-

чибиз. 

